
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE




Kliek hier en besoek ons webwerf [www.ngk-ntvl.com]. Hiermee 'n paar vinnige skakels:  * Verskil - vorige uitgawes    * Sinodale dagboek  - 'n samevatting van belangrike datums  *  Vrouebelange: Toerustingseminaar 19 September 2009  * Praat saam oor aktuele sake
07 Augustus 2009


Uit die pen van ons Moderator...
 
Beste Kollegas,

Hartlike groete!

As ek reg onthou was dit Overduin wat die metafoor gebruik het van ons lewensreis as ‘n rit op ‘n trein met twee vensters.  Die trein is op pad na ‘n sekere stasie toe, maar jy kan kies by watter venster jy uit kyk.  Die wat links kyk sien ‘n vaal nie-inspirerende landskap.  Kyk jy by die regterkantste venster uit word jy geraak deur ‘n pragtige meer wat glinster in die somerson.

Ek het Dinsdag iets daarvan beleef.   

Die oggend het ek die geleentheid gehad om saam met die breë Moderatuur gesprek te voer met een van ons bekende organisasies.  Die gesprek het hoofsaaklik gehandel oor die misdaadvlaag, knellende ekonomie, regstellende aksie, verliese wat gely word ensovoorts, ensovoorts.  ‘n Neerdrukkende gesprek.  ‘n Feitlik korrekte gesprek, maar nogtans ‘n neerdrukkende gesprek.  

Die aand woon ek ons Ringsitting by!

Saam met ander in die vergadering word ek aangegryp deur die verhale van Ringsaksies soos ECHO Jeugbediening, Brood vir Nood en Hospivisie.  Saam met die ander afgevaardigdes klap ek aan die einde van elke voorlegging hande vir die inspirasie wat diep deur die saal vloei.  Kyk ek in die oë van my kollegas lees ek dieselfde ding.. dit is die pad vorentoe.. dit is die venster waardeur ons moet kyk.. dit is waar ons moet wees.. dit is kerkwees.

Terug na Dinsdagoggend se gesprek.

‘n Paar van die afvaardiging van Dinsdagoggend, so het ek afgelei, is lidmate van die NG Kerk.  Een selfs uit ons sinode.

Ek het die aand in my studeerkamer kom sit en gebid dat die Here elke Ringsitting en erediens en gesprek waarby ek en jy betrokke is, sal gebruik om lidmate te fokus en te inspireer vir die venster, uitdaging en geleentheid om werklik in hierdie tyd HOOP te bring en ‘n VERSKIL te maak.

Ek glo dat hierdie keuse die een is wat van ons werklik kerk maak!

Ek bid vir julle.

Johan

07/08/2009


Hoop in die winter

>>  Aan die begin van die winter het ons hulp gevra vir aksies soos Winterhoop wat probeer om die winter vir ‘n klomp mense ‘n bietjie makliker te maak.  Baie dankie aan almal wat so positief gereageer het,
>>  Dankie ook aan almal wat in hulle eie gemeentes projekte aangepak het.  ‘n Voorbeeld is Krokodilrivier wat met hulle Kombersprojek 2009 meer as R20 000 en byna 500 komberse ingesamel het.  Instansies en individue wat gebaat het, is onder andere Model melkwinkel se kombers-projek, Sonop Ouetehuis, die Makau-uitreik, die Kwena tent, Pen-aksie, die ATKV Brits-tak, asook individue wat komberse aangekoop het vir huishulpe, plaaswerkers en behoeftiges.
>>  Op die foto is Anita Roodt van Krokodilrivier besig om komberse aan inwoners van die Mmakau gemeenskap te oorhandig.


 

Bybel-Media nuus
>>  Lees in die Kerkbode van 7 Augustus onder andere oor 'Vroue se plek in die kerk' en 'Lewe op aarde na 'n oomblik op die maan' asook van Mema-Media se nuutste produkpakket vir kinders naamlik 'Akkerpret' en nog baie meer.  [Aangeheg]
>>  Hierdie Kerkbode is die eerste een waarvoor Anton Pienaar as waarnemende redakteur verantwoordelik is.  Anton is pas deur die Algemene Sinode se Taakspan Media, in samewerking met die moderatuur van die Algemene Sinode, vir die tydperk tot 31 Desember 2010 as redakteur aangestel.  Hy bly dominee van Stellastraat maar met 'n werklading wat baie afgeskaal is. 
 

Toerusting-seminaar - 19 September 2009
... Maak jy 'n VERSKIL in jou gesin (pa's en ma's), vriendekring, werk, kleingroepe, gemeente en omgewing?  Kom raak entoesiasties en 'n geïnspireerde verskilmaker....
Die Taakspan Vrouebelange beplan 'n wonderlike geleentheid vir gemeentes om hul lidmate se leierskap te help ontgin óf verder te ontwikkel.
Wanneer:  19 September 2009 [08:30 vir 09:00-14:00]
Waar:  NG Overkruin
Koste: R60.00 p/p
Die inskrywingsvorm en volledige inligting is beskikbaar by : http://www.ngk-ntvl.com/kom_skv.htm.  
>> Sluitingsdatum vir inskrywings:  28 Augustus 2009
 

Spesiale versoek:  Maak asseblief hierdie geleentheid so wyd as moontlik bekend ook deur middel van 'n afkondiging of gemeenteblad.
 

Spiritualiteitsretreat
Tema:  'Intimiteit met die Here' onder leiding van Dr Willem Nicol
Wanneer:  26-28 Oktober 2009
Plek:  Good Shepherd Retreat Centre
Koste:  R670.00
Besprekings:  Bespreek eers telefonies by Hermien Swart, tel (012)440-6525 - volg dit dan op met die inskrywingsvorm en betaling van liefs die volle bedrag, anders R350.00 as deposito.  Betaling kan elektronies of per tjek gedoen word.  
>>  Volledige besonderhede is op die inskrywingsvorm - kliek hier.  Sluitingsdatum vir inskrywings: 16 Oktober 2009

 

Kollega- en gemeente-nuus  
Florandia bied weer 'n Interkerklike gholfdag aan op 18 September 2009 by Magaliespark Buiteklub. 
>>  Wie mag deelneem? - lidmate van enige gemeente.
>>  Laas jaar se gholfdag was 'n reuse sukses en is deur almal wat daar was baie geniet!!   
>>  Navrae: Frits Beytell (sel 0833080213)
***********************************************************
Wierdapark-Suid:  Persone wat belangstel om einde Februarie 2010 aan die PEN-fietstoer na Kaapstad (Argus) deel te neem, kan Michiel van der Merwe kontak by (merwem@ngwps.co.za / 082 462 3529) of  vir René Veldsman (012 440 1705/ 082 3013 510).
*************************************************************

Ten slotte
Hierdie week, fotos van twee belangrike nuwe uitvindings 

BYLAES
Bybel-Media NUUSBRIEF 13/2008
Lees in die jongste Kerkbode van 7 Augustus 

Aktueel 

·       Vroue se plek in die kerk

Die Gereformeerde Kerke in Suider-Afrika het hulle besluit om vroue nie in die regeeramp toe te laat nie, op die Bybel gebaseer. Maar die Bybel kan jou ook ’n ander besluit laat maak. Prof Stephan Joubert en ds Elza Meyer gee hulle perspektief.

· Lewe op aarde na ’n oomblik op die maan
Veertig jaar gelede het die eerste mens die aarde se aantrekkingskrag verlaat en op ’n ander hemelliggaam sy voetspore gaan neersit. Altesaam 12 Amerikaners het reeds op die maan geloop. Danny Fourie vertel wat van die 12 unieke mense geword het.

LEES OOK:

· Kerk moet profeties wees te midde van armoede en werkloosheid

· NG Kerk gesels oor wetenskap

· Dokters se staking bekommer SARK

· VGK nie beïndruk met besluit oor Belhar

· Sal ons sportsterre die versoekings weerstaan?
· Resensie: André P Brink onthutsend eerlik in ’n Vurk in die pad
Mema-Media se nuutste produkpakket vir kinders

Akkerpret Pakket  (3 DVD’s en 1 CD) teen R329,95

Kategorie: Kinders. Bybelkennis. Waardes. 
Bonus: Koop die 3 DVD’s en ontvang die CD en boekie met woorde gratis.
Teikenmark: Kinders 3 – 8 jaar oud. Die verhale op hierdie DVD’s word met kleurvolle poppekarakters uitgebeeld. Die teks en poppekarakters is eietyds en relevant vir kinders se leefwêreld. Elke verhaaltjie is uniek en beeld ’n kernwaarde of karakterles vir die kyker uit. Aan die einde van elke storie is daar ’n lekker opgewekte splinternuwe liedjie wat die boodskap van die verhaal op ’n ritmiese saamsing-manier opsom.

 Hierdie DVD’s help ouers om op ’n genotvolle en vermaaklike manier aan kinders se karakter te bou. Die CD se 27 liedjies help die kind om deur middel van musiek Bybelwaardes te ontdek.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit ‘n koue Wellington.

Hans Steyn -  Hoof: Bemarking en Fondswerwing
E-pos: hans@bmedia.co.za  

Tel: 021 864 8223

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++






